
ÁRSVEITSLA
Dansifelag Kaggans verður 3.
februar. Tilmelding á telefon
313639, 217973 ella 216184.
Seinasta freist 29. jan. Nevndin

Dýr

YNSKIST
Hevur onkur eina bøgu at selja
mær?
Tlf. 375289

EG ERI EIN
sjey vikur gamal tíkarhvølpur. Colli
slag. Eg eri ljósamóðreyð, hálshvít
og havi hvítar tekningar um trýnið.
Eg eri klók og mær dámar væl at
verða kelað. Tey siga, at eg verði
ein hálvstór tík sum vaksin.
Mamma mín er er sera fitt og
alskin.
Telefon 312090, best um kvøldið
ella 316528

FITTUR KETTLINGUR
reydligur á liti og reinligur. Kann
avheintast av djóravini.
Tlf. 312085

KANINIR
Er nakar, sum hevur kaninungar at
lata/selja mær. Búr kann fylgja við.
Tlf. 457722

KETTLINGAR
Tveir reinligir kettlingar (kettir) fáast
við at avheinta, teir eru lagdir 12.
okt. Mamman er hálv angora.
Tlf. 422497

KETTLINGUR
Fæst beinanvegin. Fitt og reinlig.
Hon er fødd 04.11.2000.
Tlf. 313492/222131

KETTLINGAR
Kettlingar vera latnir djóravinum.
Tlf. 457654 ella 217430

KETTLINGUR
Ein sera fittur kettlingur, trílittur, 8
vikur, kann fáast.
Tlf. 214884

SKJALDBØKUR
Eg sóknist eftir tveimum lítlum
skjaldbøkum, evt. í umbýti við tvær
størri skjaldbøkur.
Tlf. 316099 ella 212491

HUNDAHVØLPAR
Hey! Hvør vil eiga okkum? Vit eru
fýra fittir hundahvøl.par av colli
slagnum. Verða latnir til djóravin.
Tygum frætta nærri við at ringja á
tlf. 424277

Fundir

Aðalfundur
Roysnið hevur aðalfund fríggja-
dagin 16. februar kl. 18.00.
Skrá sambært lóg felagsins.
Nevndin

FRÁ HALDÓRSVÍKAR
AVHALDSFELAG 
Eykaaðalfundur verður 3. februar kl.
20.00. Til viðgerðar: Umbyggingin.
Nevndin

PENSIONISTAFELAGIÐ
í Havn hevur fund í Losjuni miku-
kvøldið 31.1. kl. 19. Havið pakkar
við (auktión).
Nevndin

FRÁ N.S.Í.
Aðalfundurin verður í NSÍ-hølinum
mánadagin 12. febr. kl. 20.00. Skrá:
Grein 9 í lógum felagsins.
N.S.Í.

SUNDA PENSIONISTAFELAG
Aðalfundur verður í Eydnuni á
Oyrarbakka mánakvøldið 5. febr. kl.
19.00.
Nevndin

Húsarhaldstól

TIL SØLU
Daewoo mikrobylgjuovnur við grill,
20 litrar, 1 ára gamal, til sølu fyri
700 kr.
Tlf. 321178

TIL SØLU VEGNA FLYTING
1 Zanussi vaskimaskina, 1 ára
gomul, 2.000 kr. 1 Gorenje
turkitrumla 600 kr.
Tlf. 321419

MIXARI
ynskist til keyps.
Tlf. 333133 / 316083

KØLISKÁP
3 ára Whirlpool lágorku køliskáp við
frystirúmi til sølu fyri 2.000 kr.
Nýprísur 3.600 kr.
Tlf. 223336

STRÚKIRULLA
Ein Vølund strúkirulla til sølu fyri
500,- kr.
Tlf. 317161

EL-KOMFÝRUR
15-20 ára gamal væl viðfarin el-
komfýrur til sølu fyri 500,- kr.
Tlf. 318364

Innbúgv

TIL SØLU VEGNA PLÁSSTROT
Svørt 3 pers. leðursofa, 2.000 kr.
Tveir svartir leðurstólar, 2.000 kr.
Reol/skáp, 1.500 kr.
Tlf. 222381

TIL SØLU VEGNA FLYTING
Hornasofa 2.000 kr. 8 mðr.
Spísiborg/2 plátur + 6 stólar 1.000
kr. Etagusong 600 kr. Boxmadrassur
500 kr. 2 klædnaskáp – 1 eink. 1
dup., hvítt 600 kr.
Tlf. 321419

TIL SØLU
Myrkabrúnt, runt borð við einari
plátu og 6 stólum til sølu fyri 800
kr. Sera væl viðfarið.
Tlf. 371373

CHAISELONG
til sølu. Skal umvælast.
Tlf. 319693, e. kl. 17

SOVISOFA
200x85 cm, til sølu fyri 350 kr.
Tlf. 321178

TIL SØLU
Spísiborð við fýra stólum til sølu fyri
500,- kr.
Tlf. 333574

LAMPUR TIL SØLU
2 Louis Poulsen lampur, model
Panthella til sølu fyri 1/2 prís. Sum
nýggjar.
Tlf. 320212

HILLASYSTEM TIL SØLU
fyri 6000 kr. Nýprísur 14.000 kr.
Mát: l. 3,18 hædd 1,80, dýpd 0,35.
Tilfar: Massiv fura.
Tlf. 312578

Leikur

POKEMONKORT
72 Pokemonkort til sølu fyri 85 kr.
Tlf. 311606

Lutaseðlar

STUÐULSBRØV
hjá Ørnini 2000: Vinningarnir fullu
soleiðis: Ferð við Atlantsflog: nr. 84
Gávukort á 500: nr. 15 Takk fyri
stuðulin.

ATGONGUMERKI
drigin á sølustevnu hjá ÍF 9. og
10/12. 9/12: 57, 238, 200, 761, 235,
765, 806, 237. 10/12: 941, 894,
423, 1063, 274. 9-10/12: 22 grønur
seðil, 493, 159, 242 reyður seðil.
Sigið frá á tlf. 444267 áðrenn
1.2.2001.

Pløgg

JUDODRAKT
std. 130, bert brúkt eina ferð, til
sølu fyri 300 kr.
Tlf. 314687, e. kl. 17

TIL SØLU
Lítið brúktur skótabúni (KFUM), std.
10-12 ár, til sølu fyri 300 kr.
Turriklæði og belti fylgir við.
Tlf. 313432

ULLINT SJAL
Lítið, hvítt ullint sjal til sølu fyri
200,- kr.
Tlf. 322070, Lise

TIL SØLU
Eitt par av gangiskóm (Montrex) nr.
41, harraskógvar, óbrúktir, til sølu
fyri 300 kr.
Tlf. 214884

TVEY KAVASETT
buksur/jakki við hettu, reyð, std.
140 og 160, til sølu fyri 350 kr.
settið. Eru ongantíð brúkt. Tlf.
310251

Sjavs

ALMENN SJAVSKAPPING
verður í Kafé Blákross týsdagin 30.
jan. kl. 19.00.
Blákrossheimið

Súkklur

TIL SØLU
Kawasaki KX 250cc banacross árg.
95 til sølu fyri hægst bjóðandi.
Tlf. 441515

DREINGJASÚKKLA
Ein dreingjasúkkla til uml. 5-7 ár,
sær út sum nýggj, til sølu fyri 700
kr.
Tlf. 317161

TIL SØLU
Damu-/gentusúkkla til sølu fyri 800
kr.
Tlf. 310215

KNALLERT YNSKIST
Yamaha knallert í góðum standi
ynskist til keyps.
Tlf. 333050 ella 211072

Teldur

INTERNET-MODEM
Lítið brúkt LASAT 56K modem til
sølu fyri 500 kr. Nýprísur 695 kr.
Tlf. 213212

YNSKIST
Grafikkort, 3D AGP, minimum 8 MB,
ynskist til keyps.
Tlf. 319120

HYGG HER!
Eitt Web Cam 3 USB, sum nýtt til
sølu fyri 500 kr.
Tlf. 253950 ella 448220

TIL SØLU
Sony HiBlack Trinitron 21"
Monitorlook, 2.600 kr. 4 ára
gamalt. Panasonic video Nicam
stereo, longplay, Superdrive, 2.500
kr.
Tlf. 321178

HARDWARE TIL SØLU
Asus AGP-V6800 Deluxe, Geforce
256 DDR 32 MB, AGP 4x, v VR 3D
glasses, TV output, Video input. Við
software. Grafikkkortið er bert 4
mðr. gamalt. Prísur 2.450 kr.
Nýprísur 3.295 kr.
Tlf. 321178

TIL SØLU
17" Siemens Nixdorf skermur, 1.500
kr. 64 MB SD-RAM (66 MHz), 250
kr. CPU AMD K6-2 233 MHz (3,2 V.),
250 kr.
Tlf. 321178

TIL SØLU
Góð Duron 600 MHz telda til sølu.
64 MB RAM, skerm, 20 GB
harddisk, 32X CD-rom, Creative
Sound Blaster RW CD-brennari 4x,
hátalarar, Olivetti Colorprinter.
Prísur 8.500 kr.
Tlf. 321178

FARTELDA
Toshiba 220CS, 133 MHz, 32 MB
RAM, 1,4 GB harddisk, modem, net-
kort, lættari defektur skermur,
møguliga incl. 15" externum
skermi, til sølu til hægstbjóðandi.
Tlf. 448215

HYGG HER
Playstation við tilhoyri og spølum.
Ring og gev eitt boð uppá prís.
Tlf. 317139

TELDA TIL SØLU
AMD K6-2 400 Mhz, 64Mb RAM,
8,4 Gb Harddisk, ATI 16Mb
skermkort, disklastøð, 1,44Mb, CD-
støð, 40X (max), ljóðkort SB
AudioPcI 64V, 56k Modem, 17"
Hyundai Skermur, Knappaborð, Mús,
Hátalarar, Windows Millennium, og
fleiri onnur forrit. Prísur: 7.000,- kr.
Tlf. 224725 ella 421432
E-postur: nystrom@post.olivant.fo

CD-BRENNARI TIL SØLU
Ein HP 7100e, eksternur CD
brennari til serielt protur til sølu fyri
1.200 kr.
Tlf. 254124

Tónleikur

TRUMMUSETT
Yamaha, Recording Custom, Power
Series (Cherry Wood). 22"x16" Bass
drum, Toms-8"x8", 10"x10",
12"x10", 13"x11" og 15"x13".
Uttan Hardware, til sølu fyri 15.000
kr.
Tlf. 455880

TIL SØLU
B&W hátalarar, DM 630, 2
baseinheitir á 10", 180 W og sinus
500 W. Kostnaður 2.700 kr.
Tlf. 321178

BÍLIGA TIL SØLU
Selmer guitarforsterkari 15 w,
Peavey bassforsterkari 130w, boss
efektir og stereoanlegg.
Tlf. 321505

TIL SØLU
Óbrúktir 300w subwoofer til bil.
800 kr.
Tlf. 222850

GUITAR RØRFORSTERKARI
Ein guitar rørforsterkari 50W av
slagnum Mesa Boogie til sølu fyri
6.000 kr.
Tlf. 252939

JVC-HÁTALARAR
Tveir JVC hátalarar við fóti 120
watt, 8 OHM til sølu fyri 1.000 kr.
Tlf. 312578

TIL SØLU
Sony anlegg + Jamo hátalarar. CD-
spælari, forsterkari og tveir Jamo
hátalarar, 140-200 W, 1 m. høgir, til
sølu fyri bert. 4.800 kr.
Tlf. 215000

Út- & Sjónvarp

OLJUTANGI
Innioljutangi, 1500 litrar, til sølu.
Tlf. 216901 / 316901

SPOR-UPPTAKARI TIL SØLU
Ein 4-sporaður mini-disc upptakari
av merkinum Yamaha til sølu. Sera
góður ljóðkvalitetur. Vælegnaður
bæði til akustisk ljóðføri og eisini
onnur sum t.d. synthesizer.
Prísuppskot 7.000 kr.
Tlf. 254633

TIL SØLU
Sony HiBlack Triniton 21" Monitor-
look, 2800 kr. 4 ára gamalt.
Panasonic video nicam stereo,
longplay, Superdrive, 2.500 kr.
Tlf. 321178

TIL SØLU
Eitt 5,5 transportab. sjónvarp, svart-
hvítt, til sølu fyri 300 kr. ikki brúkt.
Tlf. 214884

Ymiskt

TIL SØLU
Ein 4 mðr. gomul Siemens S35i til
sølu fyri 2.300 kr.
Tlf. 251800

GRUNDSTYKKI
á Eiði til sølu.
Tlf. 423011 - 221375

LUXEMBOURG-FØROYAR!
Kom við 12. Manni til Luxembourg
21.-24. mars. Flogið verður
beinleiðis úr Vágum. Kostnaður
5.150 kr. Alt íroknað. Ring og hoyr
meira.
12. Maður, tlf. 213212

BLÍV LIMUR
í 12. manni við at gjalda 100 kr. á
postgiro 78212, ella á konto í
Føroya Banka ella Føroya
Sparikassa. Verð við at stuðla
fótbóltslandsliðnum! 
12. Maður, tlf. 213212

HYGG HER
Ein kodufríður DVD spælari kann
spæla ALT (eisini MP3) hann sær út
sum nýggjur, til sølu fyri 3.000 kr.
Tlf. 253950 ella 448220

TIL SØLU
Tvey brúkt H-vindeygu til sølu.
Stødd. B=140, H=130 og B=60,
H=100.
Tlf. 455886

TIL SØLU
Nýgg Motorola V 3688, 2.500 kr.
Nýggj Ericsson T 28 S, 2.200 kr.
Tlf. 447254

STOVNA Spf. ???
Spar pening við at keypa okkara,
sum hvørki hevur skuld ella aðrar
bindingar. Áhugað ringið 
Tlf. 212422

NMT 450 FARTELEFON
Nokia 550 við eyka battaríi til sølu.
Prísuppskot 1.500 kr. Nýprísur 6.000
kr. Tlf. 351203, spyr eftir Dan

TIL SØLU
10 persónssøkjarar, bipparar, við 2-
vegis kommunikatión bíliga til sølu.
Umstilling og uppladari fylgja við.
Røkka langt.
Tlf. 318009 í arbeiðstíð

FARTELEFON TIL SØLU
Bosch 909s við ladara til bil og
vanl. ladara til sølu fyri 1.900 kr.
Telefonin er sum nýggj og kostar
3.995 kr. í Elding.
Tlf. 314388/224565! 
Kann síggjast á
www.mobilsiden.dk/2000/telefoner/
bosch909duals.shtml

TIL BAÐIRÚM
Vask, wc-kumma og brúsubakki, alt
í ljósagrønum liti og í góðum
standi, til sølu fyri 400 kr.
Tlf. 314123

TIL SØLU
Blá rulligardin, 85 cm breið, 40 kr.
Træ persienna, 140 cm breið, 125
kr. Er nýtt.
Tlf. 310215

FERÐASEÐIL
Hevur onkur eina vikuskiftis- ella
apexferð til Danmarkar at selja
mær, so ring 
Tlf. 318720

SOFT ICE MASKINA
Soft Ice maskina til sølu.
Tlf. 443360

SNOWBOARD
Eitt óbrúkt Rossignol 164 cm við
bindingum fyri 2100 kr.
Tlf. 220199

TIL SØLU
Fitness/Ultra Toner við videobandi
til sølu fyri 1.000 kr.
Tlf. 318088

TIL SØLU
Ein Philips Twist gsm fartelefon, 1
1/2 ára gomul og lítið brúkt, sera
bíliga til sølu.
Tlf. 361004

FERÐASEÐIL
til Keypmannahavnar við Maersk
Air týsd. 16. jan. kl. 11.45 til sølu
fyri 800 kr.
Tlf. 441160

PENSIONISTAFELAGIÐ
í Sundalagnum kemur saman í
Eydnuni mánakvøldið 8. januar kl.
19.00.
Nevndin

NOKIA NMT 450
Fartelefon við nógvum tilhoyri –
millum annað handfree sett – til
sølu fyri 1.000 kr.
Tlf. 455973

NOKIA 8210
til sølu um hóskandi boð fæst.
Tlf. 448688

TIL SØLU
Rakimaskina til sølu fyri 50 kr.
Tlf. 223282

KÓPAKONAN
Málningur eftir listakvinnuna Alice
Kalsøe við evni úr søguni um
kópakonuna til sølu.
Tlf. 421105

FLOGFERÐASEÐIL TIL SØLU
Vágar-Kastrup 7.1.2001. Prísur:
500,- kr.
Tlf. 313722 Fartlf. 213384

BORÐTENNISBORÐ
Stiga borðtennisborð við øllum
tilhoyri til sølu fyri 2.500 kr.
Tlf. 254396

LJÓSRØR 120 cm
7 stk. komplett ljósarmatur á 150
kr. pr. stk.
Tlf. 254396

Lesið

-tað 
loysir 

seg

HEILSANIR

Gevið gætur

Bert heilsanir, skrivaðar á henda lepan og goldnar
frammanundan við 30,- kr. fáa innivist í blaðnum.
Til ber eisini at lata okkum lepan og gjald í avgreiðs-
luni á Argjavegi 26, millum kl. 8.00 og 16.00.

Myndaheilsanir skulu vera okkum í hendi á mið-
degi 2 dagar fyri útkomudag. Viðmerkið annars
niðanfyri, um heilsanin ynskist í blaðið ávísan dag.

Týsd.     Mikud.     Hósd.     Fríggjad.    Leygard.

Tekstur:......................................................................
...................................................................................
...................................................................................
...................................................................................
...................................................................................
...................................................................................

Myndina aftur: Minnist til at skriva navn og bústað
aftanfyri á myndina og at leggja við ein frankeraðan
brævbjálva við navni og bústaði.

Um neyðugt fyri arbeiðsgongdina, taka vit okkum
rætt til at fáa heilsanina í blaðið annan dag, enn tann
ynskta.

Sent hevur (skal fyllast út).

Navn: ........................................................................
Bústaður: ..................................................................
Bygd/býur: .................................... Tlf.: .................

Heilsanir
5 ferðir um vikuna

30,- kr.

Sendið lepan, mynd og gjald til:

Postsmoga 76 •110 Tórshavn
Merkið bjálvan: »Heilsanir«

Góða Bjørg
Hjartaliga tillukku við degnum tann 28.1. Jesus pápi signi
teg.
Ynskja mamma, babba, Mourits og Guðrun
Ein heilsan til øll hini eisini

Nú hesin bóndin er farin um tey 65, fara okur at takka
honum fyri dagligt breyð ígjøgnum mong ár – tillukku.
Fenaðurin við Gjógvará

Góða Annika
Hjartaliga
tillukku við 8 ára
degnum tann 28.
jan. Alt gott í
framtíðini.
Ynskja mamma,
babba og Olina
P. S. Eisini ein
heilsan til Kayst-
en á 25 ára degn-
um

Góða Randi
Hjartaliga tillukku
við 18 ára
føðingardegnum og
við koyrkortinum.
Nú mást tú koyra
ordiligt, eisini ein
heilsan til Sigurd.
Kærar heilsanir
frá okkum í
Tróndargøtu 10

Góði elskaði Heiðrikur
Hjartaliga tillukku við 9 ára degnum í dag. Alt gott í fram-
tíðini. Kanska verður tú eins góður sangari sum mammu-
beiggi.
Kærar heilsanir mamma og babba

Góðu Jákup og Elias
Hjartaliga tillukku við føðingardøgunum, Jákup 23. og
Elias 30.
Heilsan abbi, omma, Sonja fastir og Sóley fastir

Vágatunnilin p/f
Dávid Reinert Hansen
stjóri

Fyrilit fyri heilsu, trygd og
umhvørvi viðkemur okkum
øllum

Trygleiki í gerandisdegn-
um er umráðandi á øllum
økjum. Trygleiki tá ið vit
arbeiða og tá ið vit ferðast
er sera týdningarmikil. Øll
hava vit tørv á, at umhvørv-
ið vit ferðast í er trygt.

Tað er umráðandi fyri
øll, sum koma at ferðast
ígjøgnum Vágatunnilin, at
hann er tryggur, og tað er
eisini umráðandi fyri okk-
um, ið hava okkara dagliga
arbeiði har, nú meðan hann
verður bygdur. Tað liggur í
tíðini, at vit í alt størri mun
geva okkum far um trygd-
ina. Vit hugsa um ferðslu-
trygdina, um trygdina hjá
børnum okkara, og um at
hava tryggar umstøður, tá
ið vit gerast eldri.

Vit arbeiða støðugt fyri,
at Vágatunnilin skal vera
tryggur

Síðani fyrireikingin av
Vágatunnlinum byrjaði aft-
ur, hava vit javnan havt
samband við myndugleik-
arnar, eitt nú Løgregluna
og Arbeiðseftirlitið, og
kunnað hesar um verkætl-
anina og umrøtt trygdar-
viðurskiftini og hvussu
trygdararbeiðið verður
skipað.

At fyribyrgja er lættari
enn at grøða. Tí verður
dentur lagdur á fyribyrgj-
andi arbeiði, eins og tað
javnt og samt verður arbeitt
við trygdini. Á byggifundi,
ið er aðru hvørja viku, er
»Heilsa, trygd og um-
hvørvi« fyrsta mál á
skránni. Hvønn mánaða er
serstakur trygdarfundur,
har farið verður runt á
byggiplássinum fyri at
kanna um øll trygdartiltøk
eru í lagi og um allar trygd-
arreglur verða fylgdar. 

Ein tilbúgvingarætlan er
gjørd fyri arbeiðsplássið, ið
lýsir hvørjir vandarnir eru
og hvat gerast skal, fyri at
fyribyrgja hesar. Somuleið-
is er greitt frá hvat skal ger-
ast, um vandastøða verður.
Tilbúgvingarætlanin er við-
gjørd saman við løgreglu,
sløkkiliðum og ambulansu-
tænastu, ið eisini hava
vitjað á byggiplássinum, so
teir kunnu vera væl kunn-
aðir um umstøðurnar har,
skuldi hjálp teirra gjørst
neyðug. Ætlanin verður
javnan dagførd, so hon
svarar til umstøðurnar, so
hvørt sum tær broytast.
Næsta dagføring verður
liðug nú fyrst í februar. 

Tað verður framhaldandi
arbeitt fyri at tunnilin skal
vera tryggur.

Á byggifundi beint fyri
jól var avgjørt, at vit saman
við myndugleikunum
skuldu fara at kanna hvør
serstøk trygdarútgerð kann
vera neyðug, meðan tunnil-
in verður bygdur og tá ið
ferðsla er í honum, og hvør
lutur okkara skal vera, í at
fáa hana til vega.

Nú í vár verður farið
undir at gera ætlan fyri til-
búgvingina, ið skal vera, tá
ið tunnilin er latin upp fyri
ferðslu. Hetta arbeiðið
verður gjørt saman við
landsmyndugleikum og
lokalum myndugleikum, og
skal eftir ætlan vera komið
væl á leið innan september
í ár. 

Ætlanin fyri sjálvan
tunnilin er gjørd, so hann
lýkur krøvini í norsku
tunnilsreglunum. Ein part-
ur av reglunum snýr seg um
trygdarútgerð í tunnlinum,
ið m.a. fevnir um neyð-
telefonir, eldsløkkjarar,
skelti og samskiftisútgerð. 

Í tunnlinum verða viftur,
ið halda tunnilin reinan fyri
gass frá bilunum. Styrkin á
viftunum er ásett, so tær
har umframt eisini kunnu
trýsta roykin frá eldi í ein-
um persónbili burtur, so
hjálparfólk kann sleppa
fram at. 

Vit fara framyvir at
fylgja við í teimum broyt-
ingum, sum vegna nýggj-
astu royndirnar, koma í
tunnilsreglunum. Út frá
hesum verður støða tikin til
dagføring av útgerðini, so
at tunnilin til eina og hvørja
tíð er tryggur.

VIÐMERKINGAR

Kunning frá Vágatunnlinum

Trygdararbeiði í
Vágatunnlinum


